Rubutacciyar Hirar Shirin Live at State, tare da Mataimakiyar Sakataren Harkokin
Nahiyar Afrika, Linda Thomas-Greenfield da Kwamandan Runduna Sojojin
Afrika, AFRICOM, Janar David Rodriguez, game da Manufofi da Harkokin Hadin
Kan Tsaron Kasar Amirka, a Yankin Saharar Afrika
(1, ga watan Yunin 2015)

Ta Wayar Tarho
ZELTAKALNS: (An fara) shirin hira da ‘yan jaridu ne, na gwamnatin Kasar
Amirka. Muna ma ku godiyar kasancewa tare da mu. Kuma zan miKa marhabin, ta
musamman, ga wadanda ke kallonmu, a yau, a zaurukan Kasashen Angola, da
Nijeriya, da Senegal, da Togo, da kuma Zambia. Ina farin cikin dawowar
Mataimakiyar Sakataren Harkokin Kasashen Afrika, Linda Thomas-Greenfield da
kuma Kwamandan Rundunar Afrika, Janar David M. Rodriguez, a wannan
dandalin. Sun hallara ne, domin amsa tambayoyinku, game da manufofi da kuma
hadin gwiwar harkokin tsaron Kasar Amirka, a yankin Saharar Afrika. Kuna iya
fara gabatar da tambayoyinmu, yanzu, a dan sararin da aka kebe, mai suna
“Tambayoyi ga Jami’an Gwamnatin Amirka” ko a wasiKar yanar-gizo, mai suna
Live@State.gov. Har ila yau, za mu riKa yin fassara a cikin harsunan Faransa da na

Kasar Portugal, a yau. Za a iya ganin lambobin, a Kasan hagun allonku, yanzu.

Da wannan ne kuma za mu fara. Mataimakin Sakatare, muna godiya, Kwarai da
gaske, da zuwanki.

MATAIMAKIYAR SAKATARE THOMAS-GREENFIELD: Madalla. 1Ina
godiya, Kwarai da gaske. Michael barka da asuba, kuma Janar, kai ma barka da
safiya — ko in ce barka da yamma, ga dukan abokan aikinmu dake fadin yankin
Afrika. Ina mai farin ciki, matuKa, da kasancewa a wannan dandalin, koda daga
nesa, tare da ku, Janar. Mun sha yin irin wannan, kuma ina fatan in sake
tantaunawa da masu halartar zauren ma, a yau.

Kafin mu fara, idan za a ba ni dama, ina so ne, in dan yi wani tsokaci, game da
abinda muke yi, da kuma za mu tantauna, dangane da abubuwan da muke bai wa
fifiko, a nahiyar Afrika. Bari in fara da ambaton harkar inganta harkokin zaman
lafiya da tsaro, a Afrika, na daya daga cikin abubuwan da muke bai wa fifiko,
kuma abinda ke da muhimmanci ga dukan KoKarin da muke yi, game da
zumuncinmu da jama’a da kuma gwamnatocin Afrika, ta fannin tallafa wa
harkokin mulkin demokradiyya da mulki na Kwarai, da zurfafa dangantakarmu ga
harkokin tattalin arziki, ko kuma inganta bayar da dama da kuma dorewar harkokin
ci gaba.

Dangane da daukacin ayyukan gwamnatin Amirka, irin KoKarin da ake bayarwa,
game da zaman lafiyarmu da harkokin tsaro, na mayar da hankali ne, kan manyan
al’amurra uku: sune tabbatar da zaman lafiya da rigakafin Karin tashe-tashen
hankula, da Karfafa harkokin tsaron gwamnatocin da muke huldar da su, da
Kalubalantar ta’addanci da sauran tashe-tashen hankulan duniya. Kuma, kamar
yadda sauranmu ke tunani, muna nuna damuwa game da Karuwar munanan
tarzomar dake barazana ga harkokin zaman lafiya da kwanciyar hankalin da Afrika
ke bukata, domin yunKurawa da kuma samun wadata. Mun dage ga taimaka wa
Kasashen Afrika, a lokacin da suke hanKoron hada rundunar Kalubalantar
ta’addanci. Kodayake, Rundunar AFRICOM, a halin yanzu, na daga cikin wadda
muka fi bai wa irin wannan taimako. Ina farin cikin za ku ji ta bakin Janar
Rodriguez ma, a yau.

Har ila yau kuma, za ku ji cewa, za kasance cikin hidima, a wannan bazarar. Akwai
abubuwan sha’awa, daga dama, dake gudana. Kwanan nan, Shugaba Obama ya
sanya hannu, kan dokar fadada Shirin AGOA, na wadansu shekaru 10, don haka,
za mu kasance cikin hidima, kuma muna farin cikin haka. Muna fatan yin
marhabin da Shugaba Buhari, na Nijeriya, a Birnin Washington, a cikin wannan
watan, kuma za mu tantauna da shi, da masu ba shi shawarwari, game da hadin
gwiwarmu. Kuma Shugaban Kasa, zai yi tattaki zuwa Kasar Kenya, da ma Kasar
Habasha, kuma zai halarci Babban Taron Harkokin Ciniki na Duniya, a Birnin
Nairobi, a lokacin. A nan Amirka kuma, sababbin daliban Shirin Mandela, na
Matasan Afrika, za su shiga sahun wadansu shirye-shiryen horarwa, daukacin
jami’o’in dake Kasar Amirka. Kuma na samu damar da na sadu da wata
Kungiyarsu, a Jami’ar Howard ta nan Birnin Washington. Kuma za mu yi marhabin
da daukacin tawagar da za su halarci babban taron na Birnin Washington, a cikin
watan Agusta. Don haka, zan saurari tambayoyinku, domin amsa su.

ZELTAKALNS: Na gode, Mataimakiyar Sakatare. Janar Rodriguez, kai ma muna
yi ma ka marhabin da zuwa.

JANAR RODRIGUEZ: Na gode. Gaisuwa daga Birnin Stuttgart, na Kasar Jamus.
Abin alfahari ne gare ni, da na sake kasancewa tare da Mataimakiyar Sakatare
Linda Thomas Greenfield, a wani shirin na Live At State.

Bari in sake maimaita jawabin mataimakiyar sakataren, game da inganta harkokin
zaman lafiya da tsaro, a Afrika, a matsayin abinda gwamnatin Amirka ta fi bai wa
fifiko. Wannan ya nuna dalilin da ya sa aka kafa Rundunar Afrikan, ta Kasar
Amirka. Muna tallafa wa cikakken KoKarin gwamnatin Amirka, tare da abokan
huldarmu na Afrika, da Kungiyoyin yanki, irin su Kungiyar Afrika da sauran



aminai, da abokan hulda, kan magance barazana ga harkokin tsaro, da KoKarin
tabbatar da zaman lafiya, da rigakafin tashin hankali, da Karfafa sassan harkokin
tsaro da gina garkuwa da fadada Karfin abokanmu na Afrika. Wannan kyakkyawar
dangantakar ce ta bude ma na samun nasarorin wannan hanyar da muke bi, da
kuma himmar da muke yi, a wannan bangaren. Na yi Imani, matuka, wannan
dangantakar za ta jure, da kuma tabbatar da canjin da ya kamata, a Afrika.

Na san ba mu da isasshen lokaci, a nan, don haka, zan koma ga mai gabatarwa,
domin jin tambayoyinku. Na gode.

ZELTAKALNS: Mun gode, Janar. Tambayarmu ta farko, ta fito ne, daga Sossou
Kouamivi, na Kasar Togo: “Me Amirka ke yi — na taimakawa kan kawo Karshen
matsalar ma’abota jihadi, a yankin Sahel da ma Kungiyar Boko Haram, a Fadamar
Tabkin Chad?” Mataimakiyar Sakatare, ga mu gare Ki.

MATAIMAKIYAR SAKATARE THOMAS-GREENFIELD: Madalla. Wannan
tambayar tana da ma’ana, Kwarai, kuma kamar yadda na bayyana ne, harkokin
zaman lafiya da tsaro, a nahiyar Afrika, na daga cikin manyan abubuwan da muke
bai wa fifiko. Kuma, mun hada hannu, matuka — kuma zan so Janar Rodriguez
shima ya ce wani abu, game da wannan tambayar. Muna ta hada hannu da
abokanmu dake yankin Sahel, a Nijeriya, da Kasashen dake Fadamar Tabkin Chad,
da ma Arewacin Afrika, dake fara da Kungiyar al-Shabaab, na Kara ma su Karfi, da
ma taimaka wa KoKarinsu, da gudunmawar da suka bayarwa, wajen yaKar
tsauraran ra’ayoyi a nahiyar ta Afrika.

Wannan al’amari, yana, matuKar, ci wa nahiyar tuwo a Kwarya. A kowace rana, ni
kan karanta jaridar dake cewa masu tsauraran ra’ayoyi na kashe daruruwan
jama’a, a fadin nahiyar ta Afrika. Don haka, mun san cewa, wannan na bukatar
yunKurin kowa, domin magance shi, kuma, mun hada hannu da Kawayenmu na
nahiyar Afrika, domin yin hakan.

ZELTAKALNS: Janar Rodriguez.

JANAR RODRIGUEZ: Na gode. To, kamar yadda aka sani, muna da wani KoKari,
mai dorewa, na Kara wa wadannan Kasashen Karfin yakar munanan tsauraran
ra’ayoyi. Kuma, muna kan hanyar ci gaba da tallafa wa Kawayenmu, na Kasar
Faransa, da suka dage, matuKa, a Kasashen Mali, da Nijar, da kuma Chad, kan
taimaka wa tunbuke ta’addanci, a yankin. Kuma, za mu ci gaba da abin da muke yi
— a yankin da Kungiyar Boko Haram suke, dangane da dorewar nasarorin Karin



Karfin, a Kasashen Cameroon da Chad, da zai taimaka wajen yaKar abokan gaba,
kazalika da cikin Kasar Nijar.

Tare da jama’ar Nijeriya kuma, za mu ci gaba da musayar dabaru, abinda kuma ke
taimakawa, ga turawa da kuma bude wadansu fannonin, da kwanan nan, suka
daure hannuwan Kungiyar Boko Haram, da kuma ci gaba da gano hanyoyin Kafin
Karfin, don ganin an tallafi wannan al’amari. Na gode.

ZELTAKALNS: Muna godiya, Janar. Tambayarmu ta gaba, za ta fito ne daga
Mista Kokou, dake kafar watsa labarun TOGOMEDIA, a Kasar Togo: “Menene
matsayin Kasar Amirka, dangane da Kasashen Afrika, da tsarin mulkinsu ba ya
Kayyade yawan shekarun mulki, da ake barin shugaban Kasa, har sai baba-ta-
gani?”

MATAIMAKIYAR SAKATARE THOMAS-GREENFIELD: Matsayinmu game
da mika mulki da kuma muhimmancin mika mulkin, ba boyayye ba ne. Mun yi
Imani da mulkin demokradiyya, kuma yana da muhimmanci ga Kasashe, da su rika
miKa mulki, ga ainihin wadanda aka zaba, da kuma yin amfani da Kuri’a, wajen
kawo duk wani canji, a gwamnati. Muna matuKar tabbatar da matsa lamba, ga
gwamnatoci dake canja tsarin mulkinsu, domin kawar da wa’adin lokacin mulki.
Amma, ga Kasashen da suke da tsarin mulkin da ba shi da wa’adin mulki, muna yin
kira gare su, da shugabanninsu, na da su taimaka ga bisa kawo canji. Mutane na
bukatar canji. Mun ga yadda amfani da Kuri’a, a daukacin Afrika, wadda ke nuna
cewa, mafi yawan jama’ar nahiyar ta Afrika na bukatar aiwatar da wa’adin mulki.
Ba fatarsu ba ce, su zauna da shugabannin da sai rai ya yi halinsa. Kuma muna
goyon bayan wannan KoKarin.

ZELTAKALNS: Na gode, Mataimakiyar Sakatare. Tambaya ta gaba, ta Janar
Rodriguez ce, daga Kevin Kelley, na Rukunin Jaridun Nation Media Group:
“Janar, ta yaya za ka yi bayani kan Karfin dakarun Kungiyar al-Shabaab, bisa ga
irin yadda suke ci gaba da kai hare-hare, a ciki da wajen Kasar Somalia? Jami’an
Amirka, da Majalisar Dinkin Duniya, da na Kasar ta Somali, su ce wai an gurgunta
su, amma, a ma makon jiya, Kungiyar ta al-Shabaab, ta kai farmaki a sansanin
Rundunar AMISOM, sun kuma kashe sojojin Kasar Burundi da dama.”

JANAR RODRIGUEZ: Eh. Tun lokacin da Kungiya ta al-Shabaab ta bunKasa,
shekaru da dama, da suka wuce, take ta rage Karfi, amma, wannan ba ya nufin ba ta
kai farmaki ba. Tun lokacin da suka rasa yankunansu, a Kasar ta Somalia, domin
irin KoKarin da sojojin Rundunar ta AMISOM ke yi, sai suka koma ga kai hare-
hare, iri daya, a cikin Kasar, da makwabta — irin munanan da suka kai, kwanan nan,



a Kasar Kenya. Amma, sun — kuma suna iya mayar da Karfinsu, a wuraren da babu
kowa, kamar yadda suka yi wa rundunar ta Kasar Burundi, kwanan nan. KoKarin
rundunar ta AMISOM zai ci gaba da bunKasa, a hankali, domin gudanar da wani
kyakkyawan aikin rage duk wani yunKuri, ko ma Karfin na Kungiyar ta al-Shabaab,
amma, wannan ba wai Kungiyar ta al-Shabaab ba ta da hadari ba, kamar yadda aka
ga tana kai hare-hare, kwanan nan.

ZELTAKALNS: Na gode, Janar. Tambayarmu ta gaba, ta Mataimakiyar Sakatare
Thomas-Greenfield ce, daga ofishin jakadancin dake Kasar Burundi: “Me za ku ce,
game da irin zaben da aka gudanarwa, a Kasar Burundi, ranar Litinin? Amirka za
ta iya dakatar da Shugaba Nkurunziza, daga tsayawa zabe, a karo na uku? Me
kuma ke faruwa da Kashen DRC da Rwanda, dake fuskantar zuwan zaben kwanan
nan?”’

MATAIMAKIYAR SAKATARE THOMAS-GREENFIELD: Da kyau. Mun
bayyana rashin jin dadinmu, matuKa, da irin shawarar da Shugaba Nkurunziza ya
yanke, ta ci gaba da gudanar da zaben, ranar Litinin, kazalika da shirinsa, na ci
gaba da gudanar da zaben shugaban Kasa, a tsakiyar watan Yuli. Har ila yau, mun
bayyana ra’ayinmu, matuKa, da cewa, ba mu amince da ya shiga zabe, a karo na
uku ba, bisa ga yarjejeniyar Birnin Arusha, ko kuma tsarin mulki. Shugaba
Nkurunziza, ya yi lafiyayyun shekaru 10, yana shugabancin Kasar ta Burundi. Ya
bar abin tarihin kafuwar Kasar, a lokacin tana cikin zaman lafiya, kuma wannan
tarihin ya Kunshi birkice Kasar, na hana shiga zabe, har karo uku. Muna tunanin ya
taimaka da irin tarzomar dake faruwa, a wurin, da kuma taimakawa, ga rashin
zaman lafiya a yankin. Duk mun yi amanna da shawarar rashin matsin lamba,
domin ci gaba da gudanar da mulkin a karo na uku, yana da hadari, da aiko da
wani mummunan sako, a daukacin nahiyar da sauran Kasashe, inda muka taimaka
wa shugabannin Kasashe, game da kauce wa shiga zabe, a karo na uku, amma, su
bayar da damar da za a miKa mulki, a kuma bai wa jama’a damar da za su fadi
albarkacin bakinsu.

Don haka, za mu ci gaba da matsa lamba. Muna kiran da a ci gaba da tantaunawa.
Za mu bukaci ganin an jinkirta tsara zaben na tsakiyar watan Yuli, domin a
tantauna. Babbar manufarmu ita ce, Kasar ta Burundi, ta samu zaman lafiyar
jama’arta. Ba mu son ganin tashin hankalin dake faruwa, ya ci gaba. Ba mu son
ganin rashin zaman lafiya, ya ci gaba da kafuwa, a fadin Kasar ta Burundi da ma
nahiyar, domin — a ma Tsakiyar Afrika — kamar yadda muke ganin ‘yan gudun
hijira na kaurace Kasar ta Burundi zuwa Kasashen Tanzania, ko Rwanda, da ma
Kasar DRC.



ZELTAKALNS: Na gode, Mataimakiyar Sakatare. Tambaya ta gaba, ta Janar
Rodriguez ce: “Ko gwamnatin Amirka tana da nufin sake fara shirin horar da
s0joji, a Kasar Mali?”

JANAR RODRIGUEZ: Gwamnatin Amirka za ta ci gaba da gudanar da duk wani
yunKuri, ta hannun gwamnati, kuma muna da wadansu Kananan tsare-tsare, da ake
yi, a yanzu, na taimaka wa wadansu fannoni, irin na harkar aikin injiniya da kiwon
lafiya, kuma za mu ci gaba da tallafa wa gwamnati, idan suka jagoranci
KoKarinmu, na fadada harkokinmu, a Kasar Mali, domin gwamnati tana samun ci
gaba ne, idan tana aiwatar da ayyuka.

ZELTAKALNS: Na gode, Janar Rodriguez. Tambaya ta gaba, ta Mataimakiyar
Sakatare, Thomas-Greenfield ce, daga Kasar Angola: “Me ya sa Kasar Amirka —
saboda me Kasar ta Amirka ta rage tsare-tsarenta da suka danganci ‘yancin bil
adama da kuma mulkin demokradiyya, a Afrika? Domin gwamnatoci, a Afrika, ba
su saba da gudanar da harkokin mulki, yadda ya kamata ba, sai idan Kasashen waje
sun matsa ma su? Kuma mun ga cewa, tsoma bakin Kasar ta Amirka da Kungiyar
Kasashen Turai, a wadannan Kasashen, na taimaka wa ci gaban Afrika.”

MATAIMAKIYAR SAKATARE THOMAS-GREENFIELD: Na yarda da wannan
jawabi na ka, matuKa, domin muna da bukatar da mu ci gaba da mayar da hankali
kan mulkin demokradiyya da harkokin mulki, a daukacin Afrika. Yana daya daga
cikin manyan abubuwan da muke bai wa fifiko, kuma yana daga cikin Kudurinmu,
na Ofishin Afrika, na da ya ci gaba da wannan KoKarin. Don haka, muna taimaka
wa mulkin demokradiyya da shugabanci, kamar yadda aka gani, kwanan nan,
game da mayar da hankali da kuma bunKkasa harkokin da muke da su, wajen tallafa
wa Kungiyoyin al’'umma, da taimaka wa hukumar gudanar da zabe, na da su
gudanar da ayyukanta, a Nijeriya, kuma za mu ci gaba da taimaka wa wannan
KoKari. Nahiyar Afrika tana da girman gaske, kuma ba za mu iya kasancewa a
ko’ina ba, duk yadda muke so, amma, muna da ofisoshin jakadanci da kuma
jakadunmu, dake hulda da gwamnatoci, domin tabbatar da ganin sun fahimci irin
fifikon da muke bayarwa, da kuma taimakon da muke bai wa KoKarinsu, na
harkokin mulkin demokradiyya da Kungiyoyin al’'umma, a Kasashensu. The
African continent is extraordinarily large and we’re not always in every place that
we would like to be, but we have our embassies and our ambassadors engaging
with governments to ensure that they understand the high priority that we give to
their supporting the movement of democracy and civil society in their countries.

ZELTAKALNS: Na gode. Tambaya ta gaba, ta Janar Rodriguez ce, daga wajen
Anne-Marie Capomaccio, ta Gidan Rediyon Faransa: “Kasar Amirka ta girke sojoji



800, kudancin Kasar Spain, domin shiga tsakani, na dan gajeren lokaci, a Afrika.
To, Kasar ta Amirka za ta Kara tsoma bakin ne, a nahiyar?”

JANAR RODRIGUEZ: Wadannan sojojin dake Kasar ta Spain, na wurin ne, domin
su kasance kusa, kan kai hari, da zarar an samu wani gargadi, kan barazana kai wa
jama’ar Amirka hari, a ofisoshin jadakancin dake fadin Afrika. Don haka,
maKasudin kai su can, da kuma irin rawar da za su taka, ita ce ta kare ma’aikatan
da kuma kayayyakin Amirka, kamar irin farmakin da muke samu, ga harkokin
tsaro irin na wanda muka samu, a Kasar Libya. Don haka, idan mun ajiye — ko mun
dauke ofishinmu na Kasar ta Libyan, daga Kasar ta Libya, na dan wani gajeren
lokaci, to, wannan na daga cikin aikin wadannan sojoji, kuma don haka ne. Tana
goyon bayan wannan aiki. Kuma ina godiya, matuKa.

ZELTAKALNS: Na gode, Janar. Tambayarmu, ta gaba, ta fito ne daga Birnin
Abuja, kuma daga Fidelis, na jaridar 7he Punch: “A lokacin gwamnatin da ta
wuce, Kasar Amirka ta Ki sayar wa da Nijeriya makamai, inda ta yi zargin cewa
jami’an tsaro na cin mutuncin ‘yancin bil adama, babu wani dalili. Tunda kuma an
canja gwamnati, ko al’amarin ya canja?” Janar.

JANAR RODRIGUEZ: Wannan wata manufa ce, da gwamnatin Kasarmu ta yanke
shawara game da Nijeriya, kuma a halin yanzu, za mu ci gaba da hulda da sabuwar
gwamnati, na ganin irin yadda za mu aiwatar da wannan, nan gaba. Kuma, a shirye
muke, da mu tagaza, tamkar yadda gwamnatin Amirka ke bukata, wajen jagorancin
hakan, bisa ga irin Kawancen da muke Kullawa da Nijeriya.

ZELTAKALNS: Na gode, Janar. Mataimakiyar Sakatare.

MATAIMAKIYAR SAKATARE THOMAS-GREENFIELD: Bari in dan Kara
wani abu kan haka. Kamar yadda ka ji, a jawabina na bude taron, Shugaba Buhari
zai je Birnin Washington, a cikin wannan watan, domin ganawa da gwamnati,
kuma za mu tantauna da shi, dangane da harkokin ci gaba, game da abinda za mu
iya yi, na ci gaba da taimaka wa jama’ar Nijeriya, bisa ga KoKarinsu, na yaKar
Kungiyar Boko Haram. Kuma wani bangare na wannan tantaunawar za ta kasance
yadda za mu iya wadata kayayyakin aiki, da kuma taimakon da jama’ar Nijeriya ke
bukata. ‘Yancin dan adam yana da muhimmancin gaske ga Kasar Amirka, kuma a
ko’ina, da muke wadata miyagun makamai, muna bukatar sanin yadda sojojin da
za a bai wa makaman, ba za su yi amfani da su ba, wajen cin mutuncin talaka. Don
haka, za mu tantauna game da abinda ya kamata a yi, kuma muna fatan idan muka
tantauna wadannan al’amurra, da gwamnatin Nijeriya, za mu kuma tantauna su,
kan irin yadda za mu kyautata ayyukan sojojinta, na taimaka wa al’'umma, da kuma



Karfafa zuciyoyin jama’a, amma, ba wani bangare — na so0joji su ci mutuncin
jama’a ba, a yaKar Kungiyar Boko Haram.

ZELTAKALNS: Uwargida Mataimakiyar Sakatare, tambaya ta gaba, ta ki ce,
kuma. Wannan ta fito ne daga Gaelle, dake Kasar Senegal: “Me aka yi, dangane da
wani ci gaba, a yankin Saharar Afrika, game a yaKar cin hanci da rashawa?”

MATAIMAKIYAR SAKATARE THOMAS-GREENFIELD: Wannan gagarumar
tambaya ce daga Kasar ta Senegal. Kamar yadda aka sani, daya daga cikin tunanin
da muka yi, daga Babban Taron Shugabannin Afrika, mai tarihi, a bara, shine, na
shirin kan magance almundahana da yaKarc in hanci da rashawa. Kuma Kasarku,
watau Senegal, ta amince da ta jagoranci wannan KoKari, kuma a makon da ya
wuce, Kasar ta Senegal, ta kira wani taro, kan irin yadda muke yaKar sama-da-fadi,
sun kuma gayyaci Kasashe, a fadin nahiyar.

Wannan wani al’amari ne, mai muhimmancin gaske. Kwanan nan, Kungiyar
Kasashen Afrika, ta kammala wani nazari, a bara, inda suke bincika yadda ake
gudanar da sama-da-fadi, da KoKarin da ake yi, na zurare dimbin miliyoyin dallolin
Kasashe Afrika, a kuma wawashe su, domin dakushe KoKarin gwamnatocin na
bunkasa ayyuka, da Karfafa wadata kayayyakin jin dadi, da ayyuka ga jama’a. don
haka wannan wani al’amari ne, da muke kai gwauro, muke kai mari, tare da
takwarorinmu na Afrika, a kai. Mun samu alwashin gwamnatocin dake bukatar
shiga wannan yakin, kuma suna bukatar da su dakatar da karbar cin hanci da
rashawa. Kuma, kamar yadda aka sani, akwai tsare-tsare, da dama, da muke agaza
wa, game da ci gaban Afrika, irin su Shirin AGOA, wanda ke da alaKa da harkokin
cin hanci da rashawa. Haka Asusun Karni, Kan Kalubale, na da alaka da cin hancin
da rashawa, shi ma. Don haka, wannan al’amari, za sake nanatawa, na daga cikin
al’amurran kawo ci gaban da muke hasashen, a cikin ‘yan watanni masu zuwa.

ZELTAKALNS: Tambaya ta gaba ta fito ne daga ofishin jakadancinmu na Kasar
Zambia. Francesca ci gaba da tambaryarki: “Ta yaya za mu a bayyana yanayin
harkokin siyasar Kasar ta Zambia, musamman Kasar da za ta sake gudanar da zabe,
a cikin ’yan watanni masu zuwa?”’

MATAIMAKIYAR SAKATARE THOMAS-GREENFIELD: Na yi sha’awar
wannan al’amari. Na je Kasar ta Zambia, a farkon wannan shekarar, wajen rantsar
da shugaban Kasa — sabon shugaban Kasa. Kuma mun ziyarci wurin, kafin wannan
lokacin, lokacin jana’izar shugaban Kasar na da. Don haka, a gaskiya, za ku
gudanar da zabe karo na uku ke nan, a cikin shekaru uku, wanda ba Karamin
al’amari ba ne, ga jama’ar Kasar ta Zambia, kuma muna fata, a lokacin da aka fara



yunKurawa, za ku ci gaba da gudanar da irin wadannan zabubbukan, na gaskiya da
adalci, wadanda kuma ke nuna ra’ayoyin jama’a. Kun mika mulki cikin ruwan
sanyi, ya zuwa yanzu, kuma muna da Karfin zuciyar hakan za ta dore.

ZELTAKALNS: Na gode, Uwargida Mataimakiyar Sakatare. Tambaya ta gaba, ta
Janar ce, kuma ta fito ne daga ofishin jakadancinmu dake Birnin Abuja, na
Nijeriya: “Kwanan nan aka kafa Rundunar Sojan Ko-ta-kwana. Wane irin taimako
Kasar Amirka za ta bayar, don tallafa wa wannan KoKarin?”

JANAR RODRIGUEZ: (Ba a ji sosai.)

ZELTAKALNS: Kamar ba mu jin sa. Ya kamata mu koma ma sa. Za mu dawo ma
ka, (ba a ji sosai).

MATAIMAKIYAR SAKATARE THOMAS-GREENFIELD: To. Zan yi KoKarin
amsa tambayar.

ZELTAKALNS: Kamar ba mu jin janar din. Mataimakiyar Sakatare Thomas-
Greenfield, ko kina da wata amsa?

MATAIMAKIYAR SAKATARE THOMAS-GREENFIELD: Eh, kam, na gode.
Na gode, Kwarai da gaske. Amma — Janar ya kamata ya bayar da amsar wannan
tambayar, amma, mun hada hannu, sosai, da Kasashen dake yankin, na tallafa wa
Rundunar Sojan Ko-ta-kwanan, kuma lokacin da na yi tattaki zuwa Taron
Kungiyar Afrika, a Birnin Johannesburg, mun bayyana bayar da gudunmawar
dolar Amirka miliyan biyar, wajen kafa wannan Rundunar Sojan Ko-ta-kwanan,
kuma za mu ci gaba da hada hannu da gwamnatocin dake yankin, domin taimaka
wa hakan. Ina tsammanin Janar ya dawo, don haka zan mika ku ga Janar, domin ya
Kara bayar da bayani game da wadansu muhimman ayyukan taimakon da ake
bayarwa.

JANAR RODRIGUEZ: To, na gode. Muna da wani kwamitin gudanarwa, a Birnin
N’Djamena, wanda wani bangare ne, na Kasashen Faransa da Ingila, kazalika da
Kawayenmu na Kasashen Afrika — dukansu, hudu, dake cikin Rundunar Sojan Ko-
ta-kwanan. A wannan kwamitin, muna musayar dabaru da juna, da kowace Kasa.
Har ila yau, muna da mutanen dake hedkwatocin aiwatar da dabarun, dake biranen
Maroua, na Kasar Cameroon, da kuma N’Djamena, dake Kasar Chad, sai kuma
wadda ke garin Diffa, ta Kasar Nijar, wadda ke bayar da shawarwari da taimaka
wa Kasashen dake cikin Rundunar ta Sojan Ko-ta-kwana, bisa ga fafitikarsu, ta
yaKar Kungiyar Boko Haram.



ZELTAKALNS: Na gode, Janar, kuma za mu yi KoKarin kasancewa tare da kai.
Mataimakiyar Sakatare Thomas-Greenfield, wannan tambayar ta fito ne daga
Phoebe, ta Gidan Telebijin na Nijeriya: “Al’amarin ‘yan gudun hijira da wadanda
suka Kaurace daga muhallin sai Karuwa yake yi, duk ta KoKarin da gwamnatoci ke
yi, na magance wannan Kalubale. Menene abinda ya fi kamata a yi wa wannan
al’amarin — ta yaya ake tsammanin za a magance wannan al’amari?”

MATAIMAKIYAR SAKATARE THOMAS-GREENFIELD: Kamar yadda aka
sani, matsayina, kafin in zo wannan ofishin na Afrika, shine ofishin kula da ‘yan
gudun hijira da ayyukan da suka shafi wadanda suka Kaurace wa muhallinsu —
PRM - Kidaya, da Gudun Hijira da kuma Kaura. Kuma, na damu, matuKa, da na ji
cewa akwai sababbin ‘yan gudun hijira, har miliyan, bisa ga yawan da na sani, a
bara, kadai. Da dama daga cikin wadannan ‘yan gudun hijirar, sun fito ne daga
Nijeriya, ya zuwa Kasashen maKwabta, amma, kuma yawan ‘yan gudun hijirar
daga Kasar Burundi, zuwa Kasar Tanzania, da daga Kasar Rwanda da kuma Kasar
DRC. Muna tunanin akwai kusan ‘yan gudun hijirar kusan dubu dari, a wannan
dan tsakanin.

Kuma maganin wannan al’amarin shine a daina fadace-fadace. Maganin shine a
wanzar da zaman lafiya, a wadannan Kasashe. Kuma ban ambaci abinda ke faruwa
a Kudancin Sudan ba, inda fiye da mutane miliyan, aka kore daga muhallinsu, a
matsayin ‘yan gudun hijira, daga Kasashensu, domin irin rikice-rikicen da dan
adam ke haddasawa.

Don haka, muna fama da abinda ya shafi tashe-tashen hankula. Dole, mu kalli
al’amarin da ya shafi wadata wata madafa, ga gwamnatoci, na tallafa wa
jama’arsu, da yin abinda ya kamata, ga jama’arsu. Mun duKufa, matuka, wajen
KoKarin gano mafitar al’amarin, a Kudancin Sudan, tare da jakadanmu, na
musamman, dake yankin, dangane da gudanar da tarurruka da bangarorin
Kasashen, biyu, dake yankin, na hada kan shugabannin, biyu, na da su sasanta, da
kuma roKonsu, da begensu, da su yi abinda ya kamata, ga jama’arsu.

Don haka, har yanzu aiki nan, yana tafiya. A halin yanzu, jama’ar Afrika za su ci
gaba da zama cikin Kunci.

ZELTAKALNS: Tambaya ta gaba, ta Janar Rodriguez ce, daga Anne-Marie
Capomaccio, ta Gidan Rediyon Faransa: “A cewar Shugaban Kasar Djibouti,
Ismail Omar Guelleh, ana ta tantaunawa da Kasar China, domin kafa sansanin soja,



a Birnin Obock. Ko Kasar Amirka ta amince da wannan sansanin na farko da
Kasar China za ta kafa, a Afrika?”

JANAR RODRIGUEZ: Kasar Amirka na da kyakkyawan zumunci da shugabannin
Kasar ta Djibouti. Mun fahimci suna — tantaunawa, kan haka, kuma mun yi
marhabin da wannan himma, da Kawayenmu dake Kasar ta Djibouti, domin mu ci
gaba da Kara danKon zumuncinmu, Karfi. Kuma wannan ‘yancinsu ne, za mu kuma
ci gaba da hada hannu da su, da kuma ba su goyon baya ga duk wani sansanin dake
wurin. Na gode.

ZELTAKALNS: Na gode, Janar. Tambaya ta gaba, ta fito ne daga Kasar Angola,
kuma Mataimakiyar Sakatare, Thomas-Greenfield ce, za ta amsa ta: “Ta yaya
Kasar Amirka ke kallon irin Kalubalen da wadansu Kasashen Afrika, irin su
Burundi, da DRC, da kuma Sudan ke fuskanta?”

MATAIMAKIYAR SAKATARE THOMAS-GREENFIELD: Mun damu game da
irin abubuwan dake faruwa, a wadannan Kasashe uku, da kuma irin shawarwarin
da ‘yan siyasarsu ke yankewa, wadda ke shafar jama’ar Kasashen. Muna ta
tantaunawa, kodayaushe, musamman da Kasar DRC, da tare da gwamnati, da ma
shugaban Kasa, game da hanyoyin samun mafita, da sasantawa, kuma muna fatar
samar da zaman lafiya, bisa ga haka. Har ila yau, mun damu game da kuma irin
wadannan matsalolin ke haifarwa, ga makwabtansu, muna fatan za mu KoKarta,
tare da Kawayenmu, dake yankin, da kuma Kawayenmu dake — tun daga Majalsiar
Dinkin Duniya, da Kungiyar Kasashen Turai, domin sanya wadannan
gwamnatocin yin abinda ya dace, da zai aiwatar da zaman lafiya da kuma
KwakKwaran mulkin demokradiyya, musamman ma, wadata da ayyukan yi, ga
jama’a.

ZELTAKALNS: Na gode. Kuma Mataimakiyar Sakatare, za mu kasance tare da
ke, a tambaya ta gaba, wadda ta shafi cutar Ebola: “Kamar yadda aka sani, sarai, an
sake yin arangama da cutar Ebola, a Kasar Liberia, a wannan makon. Kina
tsammanin cutar ta Ebola ta dawo ne, ko kuma har yanzu ana rike da dunun cutar
ne?”

MATAIMAKIYAR SAKATARE THOMAS-GREENFIELD: Ban tsammanin ana
rike da dunun cutar ba. Amma, wadannann — sabuwar bullar, a Kasar ta Liberia,
wani gargadi ne, gare mu, na cewa, har yanzu ba a kammala aiki ba, don haka sai
mun ci gaba da zama cikin ko-ta-kwana, mu kuma ci gaba da aikewa da sakonni da
mu’amala da jama’a, game da yin abinda ya kamata, idan mun ga wani dan uwa ko
maKkwabci ya fadi da rashin lafiya. Kuma fatarmu ce, wannan yunKurin ya kawo



Karshen wannan al’amari, amma, kuma, za mu ci gaba da dagewa, tare da
gwamnatocin dake yankuna, da al’'ummarsu, domin tabbatar da cutar ta Ebola ba ta
sake yaduwa ba, kamar yadda muka yi faama da ita, a lokacin bazarar da ta wuce.
An rage Karfinta, amma, har yanzu akwai sauran rina a kaba, kuma akwai aiki,
tuKuru, da ake bukatar yi.

Dole, musamman, mu taimaka wa wadannan gwamnatocin, wajen gina harkokin
bayar da kiwon lafiya, don su samu Karfin gwiwar fuskantar bullar irin wannan
al’amarin, da irin wadannan rikice-rikicen, da kuma KoKarin mayar da martani, ta
hanyar da harkokin kiwon lafiyarsu ba za su ruguje ba, gaba daya, kamar yadda ya
faru, a Yammacin Afrika. Na gode.

ZELTAKALNS: Na gode, Mataimakiyar Sakatare. Kuma tambaya ta gaba, za ta
ga Janar Rodriguez ne. Chukwuma, na Gidan Rediyon Nijeriya ne, ke tambayar:
“A dan wannan lokacin, wane irin tallafi ne, Kasar Amirka ke bai wa sojojin
Nijeriya?”

JANAR RODRIGUEZ: Mun taimaka wa sojan Nijeriya wajen Kara wa sassansu
Karfi. Don haka muna da KwaKKwarar dangantaka, alal misali, da wani kwale-
kwalen yaKi, da sojan ruwa. Har ila yau, mu tsoma baki a wata cibiyar hadin-
gambiza, inda muke musayar dabaru, tare da manyan shugabannin sojan Nijeriya,
da kuma ayyukansu na dabaru, da ma rundunar ‘yan sanda. Kuma za mu ci gaba da
kasancewa cikin shirin bunKasa wannan dangantakar, nan gaba.

ZELTAKALNS: Janar, a ba ni damar da za mu kasance tare da kai. Na fahimci
sona na da muhimmanci game da irin abubuwan dake faruwa a Kasar Liberia,

dangane da kai agajin yaKar cutar Ebola, ma. Kana da abinda za ka Kara, dangane
da haka?

JANAR RODRIGUEZ: A’a, kamar dai yadda mataimakiyar sakatare ta ce, har
yanzu akwai aikin da za a yi. Akwai KoKarin da ake yi, tuni, na Karin Karfi. Kuma,
ina tsammanin daga rahoton farkon da aka samu daga wanda ya kamu da cutar,
cewa, irin abubuwan da suka koya, a da, suna da tasiri tsakanin kadaicewa da
kuma jibinta, akai-akai, kazalika da yadda ake bizne matattu, kamar yadda
Hukumar USAID, ta koyar da su, wanda za su iya kyautata al’amarin, yanzu, don
ganin al’amarin bai buwaya ba, kamar yadda ya yi. Na gode.

ZELTAKALNS: Mun gode, Janar. Tambaya ta gaba, ta Mataimakiyar Sakatare,
Thomas-Greenfield ce, da Ambroise, daga Kasar Togo ya tambaya: “Mecece



makomar Shirin YALI, bayan Shugaba Obama ya Kare wa’adinsa? Ko sabon
shugaban zai dan yi wa al’amarin kwaskwarima?”’

MATAIMAKIYAR SAKATARE THOMAS-GREENFIELD: To, Shirin YALI dai
dukiyar gado ce. Shirin na YALI, tsari ne, wanda yake da kyakkyawan goyon
baya, kuma ina tsammanin duk wani sabon shugaban da zai zo, zai fahimci alfanun
wannan shirin, kuma yana bayar da gudunmawa ga makomar Afrika. Kuma, kamar
shirin AGOA, da ya rayu, daga wata gwamnati, har ya zuwa wata, mun yi imanin
shirin na YALI zai wuce wannan gwamnatin. Domin abinda shirin na YALI ya
Kunsa, shine taimaka wa Afrika da shugabanninta, domin nan gaba, da kuma
taimaka wa KoKarin matasa, ta fannin Kara ma su Karfin shugabanci, nan gaba.
Don haka, ban ga abinda zai sa sabuwar gwamnatin da za ta zo, ta bincike
muhimmancin wannan shirin. Na ga ma shirin sai bunKasa yake yi. Yana ma cikin
kasafin kudadenmu na shekarar 2017. Har ma za mu rubanya yawan masu halartar
shirin na YALI, daga 500, zuwa dubu daya, a shekarar 2017, da ma shekarar 2018.
Don haka shirin YALI, mahadi ka ture.

ZELTAKALNS: Na gode, mataimakiyar sakatare. Kin furta shirin AGOA, wanda
ke da muhimmiyar doka, ga harkokin cinikin Afrika. Za ki iya ce wani abu, game
da abinda wannan dokar ta tanada?

MATAIMAKIYAR SAKATARE THOMAS-GREENFIELD: Wace dokar —
wadda dai shugaban Kasa ya sanya wa hannu, a wannan makon, tana nufin — da
farko, ta nuna irin amincewa da nahiyar Afrika, da dangantakarmu ta harkokin
kasuwanci da Afrika. Amma, na biyu, abinda wannan dokar ke nufi, ga Afrika,
kyakkyawar dama ce game da harkokin kasuwanci. Tana nufin Karin ayyukan yi.
Tana nufin ayyukan yi, a nahiyar Afrika. Kuma, har iya yau, tana nufin ayyukan yi,
a Amirka. Kuma kamfanonin da — za su amfana da shirin na AGOA, a gaskiya, za
su yi marhabin, da sanya hannu kan wannan dokar. Za ta ba su Karfin gwiwar
yunKurawa, da sanya hannu kan yarjejeniyoyin kawo kayayyaki da ayyukan da za
a yi, a cikin shekaru masu zuwa. Za mu kuma kira Taron Shirin na AGOA, a Kasar
Gabon, a watan Agusta, kuma, muna murna da sanya hannu kan wannan dokar,
kuma za mu san cewa, wata alama ce, ta sadaukar da kan Kasar Amirka, da Kwarin
gwiwar samar da makomar Afrika.

ZELTAKALNS: Na gode. Kuma tambayar da gaba, za ta ga Janar Rodriguez ne.
Wannan kuma ta fito ne daga Nicolas Champeaux, na Gidan Rediyon Kasar
Faransa, RFI: “Kungiyar Ansar al-Dine, ta kusa kai hari a arewacin Kasar Mali,
kuma yanzu tana tsara — ko barazanar kai hari a kudanci. Ta yaya wannan



barazanar ke damun Birnin Washington, kuma me za a yi, don Kalubalantar
wannan barazanar?”

JANAR RODRIGUEZ: Kwarai. Kodayaushe, wannan barazanar na damun, ba
jama’ar Afrika kadai ba, har ma shugabannin Kasar Amirka. Kuma, mun hada
hannu da Kawayenmu. Akwai ma, wani KoKarin da muke yi da Kasar Faransa,
kazalika, da taimaka wa Rundunar Majalisar Dinkin Duniya, dake can, da kuma
sojojin Kasar Mali, a loakcin da suke Kara samun horo. Kuma muna bunKasa
harkokin rangadi da na sake zuba wa jiragen sama mai, da na dabaru, da kwanton-
bauna, da leKen asiri, don taimaka wa, ba Kasar Faransa kadai ba, har ma daukacin
Kawayenmu, dake muke aiki tare, a can. Na gode.

ZELTAKALNS: Mataimakiyar Sakatare Thomas-Greenfield?

MATAIMAKIYAR SAKATARE THOMAS-GREENFIELD: Bari in dan Kara
jawabi kan wani abu da muke yi, na bunKasa shigowar Kasashen Mali da Algeria,
cikin wannan shirin na zaman lafiya, kuma za mu ci gaba da hada hannu da
wannan gwamnatin, domin gano mafitar wannan al’amari, a fadin Kasar Mali.
Amma, wadannan hare-haren, na nuna wata Kalubalen da ya kamata mu yunKura,
kuma wata alama ce, muhimmiya, game da samar da Karin Karfi ga gwamnatin
Kasar Mali, na magance wannan Kalubale ta harkokin tsaro. Kuma, kamar yadda
Janar ya ce, za mu ci gaba da taimaka wa KoKarinsu.

ZELTAKALNS: Phoebe, daga Gidan Telebijin na Nijeriya, na tambaya:
“Shugaban Afrika, ya fadada gayyatarsa ga Shugaba Buhari, na Nijeriya. Me
Nijeriya za ta sanya rai game da wannan ziyara?”

MATAIMAKIYAR SAKATARE THOMAS-GREENFIELD: Wannan ba Karamar
tambaya ba ce. Abinda jama’ar Nijeriya za su ran gani, shine zai sake jaddada irin
danKon zumuncin da muke da shi, da gwamnati da kuma jama’ar Nijeriya. Za mu
tantauna da Shugaba Buhari, game da ci gaban irin yadda za mu tallafa wa
KoKarinsa, na magance matsalolin Nijeriyar da yake mayar da hankali a kai. Ya
nuna cewa, manyan abubuwan dake ci ma sa tuwo a Kwarya sune, harkokin da
suka shafi tsaro, da magance matsalolin tattalin arziki, da kuma magance abinda ya
shafi cin hanci da rashawa da Kwato dukiyar Kasa. Don haka, za mu tantauna da
shi, game da abinda za mu iya yi, a wadannan fannonin, domin taimaka ma sa.
Kuma ina tunanin, muhimmancin wannan ziyarar, za ta bayyana dangantakarmu da
Nijeriya, ta kawo ci gaba, ga jama’ar Nijeriya.



ZELTAKALNS: Na gode. Janar, za mu dawo kanka, da wannan tambayar, daga
Ronald, na Jaridar Darly Trust. “Kwanan nan, Rundunar LeKen Asiri ta Kasar
Amirka, ta sauka a Nijeriya, domin taimaka gano ‘yan matan Chibok. Fiye da
shekara daya, bayan zuwanta, babu wani abinda ya canja. Me ya faru?”

JANAR RODRIGUEZ: Kasar Amirka na ci gaba da musayar asiri da shugabannin
Nijeriya, tare da wadannan ‘yan matan, kazalika da sauran mutanen da Kungiyar
Boko Haram ta sace, kuma za su ci gaba da yin hakan. Bisa ga wannan KoKarin,
ina tsammanin al’amarin — duk da yake ba a kubuto, dukan ‘yan matan ba, akwai
jama’a, da dama, da Kungiyar ta Boko Haram ta turke, da har yanzu ba a ‘yanto su
ba, na tsawon lokaci, kuma za mu ci gaba da aiwatar da wannan KoKarin, na
kubuto da ‘yan matan na Chibok.

MATAIMAKIYAR SAKATARE THOMAS-GREENFIELD: Bari in dan Kara
hasken cewa wannan wani gagarumin fifiko ne, da gwamnatin Amirka ke bayarwa,
game da taimaka wa, wajen maido da wadannan ‘yan mata, zuwa gidajensu,
amma, wajen maido da daruruwan sauran ‘yan matan da Kananan yaran da
Kungiyar ta Boko Haram ta sace. Mun ga kusan misalin mutane 700 sun dawo,
kwanan nan, kuma muna taimaka wa KoKarin gwamnati, da Kungiyoyi ma su
zaman kansu, NGOs, wajen wadata taimaka wa wadannan ‘yan matan da suka —
abin takaici, aka ceto. Ba za mu bari wannan KoKarin namu ya kasa ba. Za mu ci
gaba da hada hannu da gwamnati. Muna kuma yaba wa Shugaba Buhari, da
uwargidansa, saboda ziyartar iyalan ‘yan matan na Chibok, da kuma sanya su san
cewa ba an manta da su ba ne.

ZELTAKALNS: Na gode. Za mu fara da kai, a tambayarmu ta gaba. Wannan ta
fito ne daga Mabvuto, na Jaridar New Vision: “Ta yaya Kasar Amirka ke fassara
abinda gwamnatin Afrika ta Kudu, ta yi, da ta yi watsi da umurnin kotu, ta bar
Shugaban Umar al-Bashir na Kasar Sudan, ya arce daga Kasarta, lokacin Babban
Taron Kungiyar Afrika, ba tare da ta danka shi ga Kotun Aikata Laifuka ta Duniya
ba?”

MATAIMAKIYAR SAKATARE THOMAS-GREENFIELD: Mun fi mayar da
hankali da al’amarin na Birnin Johannesburg, tare da na Kasar Afrika ta Kudu, da
kuma Kungiyar Afrika, AU, wajen bayyana damuwarmu game da barin da suka yi1
wa Bashir, har ya zo Kasar ta Afrika ta Kudu. Mun san hakan ta faru ne, a bangaren
kotunan Kasar Afrika ta Kudu, kuma haka gwamnatin Afrika ta Kudu ya kamata ta
magance al’amarin, bisa ga dokokinta.



ZELTAKALNS: To, tambayar Karshe, a wannan yammacin, ta Mataimakiyar
Sakatare Thomas-Greenfield ce: “Me ya sa Shugaba — zai ziyarci Kasar Habasha?
Akwai al’amurra, da dama, a Kasar, game da keta ‘yancin bil adama, da tayar da
tarzomar da suka faru, irin su Kyamar wata kabila da kuma cin mutunci da daure
‘yan jaridu, da sauran matsaloli. Gwamnati ta daure wakilan jam’iyyar ‘yan adawa,
yayinda take rike da kashi 100, na kujerun majalisa. Wannan na nuna cewa
gwamnatin Amirka ta san da haka, kuma me za ku yi, domin shawo man irin
wadannan miyagun halaye?”

MATAIMAKIYAR SAKATARE THOMAS-GREENFIELD: Duba, manufarmu,
ita ce, dole, mu yi hulda da gwamnatoci. Kuma mu yi hulda da gwamnatocin, ko
da kuwa wadanda ba mu amince da su ba, ko barin mu, da mu bayyana
damuwarmu, ko mu roki wadannan gwamnatocin da su yi abinda ya dace. Kuma
dangane da Kasar ta Habasha, wannan, lalle, abinda muka yi. Wannan al’amarin na
kame ‘yan jaridu, da daKile ‘yan adawa, wani al’amari ne da muke tantaunawa,
akai-akai, tare da gwamnatin ta Kasar Habasha. Mun roKi da su saki wadannan
‘yan jaridun da suka tsare — dangane da dokar magance ta’addanci, kuma mun kai
turar da ta dace, duk da mara wa ‘yan adawar da muke yi.

Bayan haka, mun ci gaba da tantaunawa da gwamnatin Kasar ta Habasha, inda
muke da wata alaKa. Gwamnatin Kasar Habasha ta taka gagarumar rawar
sasantawa, a Sudan ta Kudu. Ta taka babbar rawa, a Kasar Somalia. Kuma sun
samu wata gagarumar nasarar Shirin nan na Kalubalen Wannan Karnin. Don haka,
za mu ci gaba da janyo su, a jika, game da al’amurra, da dama, ciki har da tabbatar
da mun matsa lamba kan abinda ya shafi ‘yancin dan adam, da matsa lambar yin
abinda ya kamata, ga mutanensu.

ZELTAKALNS: Na gode, Uwargida Mataimakiyar Sakatare. Wannan kuma shine
abinda za mu iya yi, a wannan daren, don haka zan koma ga Janar Rodriguez.
Janar, muna godiyar da ka kasance tare da mu. Ko akwai wani jawabin godiyar da
za ka y1?

JANAR RODRIGUEZ: A’a, na gode, Kwarai da gaske. Na ji dadin dukan
tambayoyin. Sai kuma godiya ga Mataimakiyar Sakatare Thomas-Greenfield, da
daukacin rundunar Ofishin na Afrika, da suka yi aiki, tare da mu. Na gode.
ZELTAKALNS: Kuma, muna godiyar da ku ka kasance tare da mu. Mataimakiyar
Sakatare?

MATAIMAKIYAR SAKATARE THOMAS-GREENFIELD: Madalla. Zan so in
gode wa masu saurare, bisa ga irin tambayoyin da suka yi, kuma ina jaddada cewa,



manufarmu a Afrika ita ce ta zaman lafiyar Afrika da wadatarta, kuma muna
bukatar mu inganta mulkin demokradiyya. Muna murna game da ziyarar Shugaban
Kasa, zuwa Afrika, wadda za ta fayyace wadannan manufofin, a Kasashen biyu, da
zai ziyarta. Na gode, Kwarai da gaske.

ZELTAKALNS: Bugu da Kari, ina godiyar da aka kasance da mu, Uwargida
Mataimakiyar Sakatare. Sai kuma Janar Rodriguez, kai ma haka, muna yi ma ka
godiyar da ka kasance tare da mu. Kwanan nan, za mu fito da sauti da kuma
hotunan bidiyon shirin na yau, kuma idan ana da bukatar ci gaba da wannan hirar,
to, ina rokon da a neme mu, a shafin Twitter, mai suna @StateAfrica da na
@USAfricaCommand. Har ila yau, za a iya saduwa da mu, a shafin Facebook, na
Ofishin Gwamnatin Amirka, a Afrika, dake DOSAfricanAffairs, ko a ziyarce,
shafin yanar-gizo na rundunar AFRICOM, dake AFRICOM.mil. Muna godiya bisa
ga kasance tare da mu, muna kuma fatan sake saduwa da ku, a zauren na shirin
LiveAtState, a http://nigeria.usembassy.gov/liveatstatet¥06012015.html

